
Tá stóra vinnufelagið P/f 
Varð in í Gøtu í 2015 setti 
skjøt ul á arbeiðið at byggja 
eitt nýtt uppsjóvarvirkið, 
var tað tá 36 ára gamli gøtu-
mað ur in Bogi Jacobsen, ið 
fekk til uppgávu at byggja og 
reka virk ið, ið kom at liggja 
í gamla fiskivinnubýnum 
Tvør oyri.

Tað lá tó ikki reiðiliga í 
kort un um, at gøtumaðurin 
Bogi Jacobsen skuldi vera 
stjóri. Meðan tað í Gøtu bleiv 
spælt við tankunum um eitt 
virki, var komandi stjórin 
nevni liga umborð á Finni 
Fríða, men tilvildin ráddi 
so leið is fyri, at hann endaði 
mitt í rokanum, tá avgerðin 
skuldi takast.

– Eg skuldi avstað við 
Finn ur Fríða. Vit loystu 1. 
janu ar 2012 úr Runa vík, men 
tá vit byrj aðu at sigla fingu 
vit trup ul leik ar við mot or-
in um, og máttu inn á Fugla-
fjørð á vegnum. Har var 
ym iskt, ið mátti gerast, so 
mann ing in fór til hús, meðan 
eg legði leiðina framvið 
skriv stov una í Gøtu.

Tá Bogi Jacobsen kom á 
gátt, var fundur í hølunum, 

har av gjørt varð, at senda 
onkr ar persónar til Íslands 
at hyggja eftir líknandi virkj-
um, og bleiv tá heitt á hann, 
um hann ikki kundi fara við.

– So eg fór til Íslands og 
hin skiparin fór umborð. Tað 
var síðstu ferð eg var um-
borð, sigur Bogi Jacobsen 
um løtuna, tá hann vendi sjó-
lív inum bakið og fekk starv 
uppi á landi.

Felagið stovnað 
Prátið runt fundarborðið 
í Gøtu um at byggja eitt 
nýtt virki gjørdist skjótt til 
veruleika, og í 2012 lat Varð-
in Pela gic upp dyrnar til eitt 
nýtt uppsjóvarvirki á Tvør-
oyri, ið felagið lat byggja 
sam an við lokala felagnum 
Delta Seafood.

Stjóri í nýggja virkinum 
var Bogi Jacobsen, og hevur 
hann røkt stjórastarvið á 
Tvør oyri síðan stovnan. Og á 
Tvøroyri eru gøtumenn væl 
móttiknir, hóast onkur mót-
støða var, tá nýggju frysti-
goymsl ur nar skuldu byggj-
ast.

– Tað hevur verið øgiliga 
posi tivt alla vegin ígjøgnum. 
Onk ur ónøgd var í samband 
við frysti goymsl ur nar, 
men tað skal til. Við hvørt 

skal man fáa eitt sind ur av 
mót spæli fyri at hugsa um 
tingini øðrvísi. Man kann 
ikki krevja, at øll eru púra 
samd. Men í tí før in um 
mettu vit ikki, og tað hava 
vit aldrin følt, at tað vóru 
nógv fólk ímóti verk ætl an-
ini. Tvørturímóti eru vit væl 
móttiknir, sigur Bogi Jac ob-
sen.

Tørvurin var í 
Suðuroynni
Avgerðin hjá felagnum úr 
Gøtu at byggja nýggja upp-
sjóv  ar  virk ið á Tvøroyri er 
kom  ið væl við hjá býnum og 
oynni, ið síðstu árini hev ur 
ver ið mill um tey økir í land-
in um, ið hava verið harðast 
rakt av arbeiðsloysi og frá-
flyt ing. Keðiliga gongdin í 
oynni spældi eisini inn, tá 
val ið fall á Tvøroyri.

Stjórin er nevniliga sann-
førd ur um, at stórar fyri tøk-
ur og virkir ikki bara kunna 
lata standa til, men hava eina 
sosiala ábyrgd yvirfyri sam-
fe lag num, ið tey virka í.

– Tá avgjørt varð at 
byggja eitt virki, var eingin 
ivi um, at tað skuldi vera 
í Suð ur oynni, tí har var 
kanska størsti tørvurin at 
skapa fleiri arbeiðspláss, og 

so er Tvør oyri eisini ein av 
gomlu fisk i vinnu býnum, sig-
ur Bogi Jacobsen.

Hjartarúm
9. juni bórust skelkandi 
boð ini, at eldur var komin í 
virkið hjá Varðanum Pela gic 
á Tvøroyri. Talan var um ein 
ógv us lig an eld, og av tí at am-
mo ni ak var í bygn ing in um, 
av gjørdu myndugleikarnir 
at evakuera allan býin.

Sjálvur var Bogi Jac ob sen 
staddur hjá frisør í Sanda-
vági, tí sonurin hevði bjóðað 
til føðingardag sama dag.

– Eg varnaðist, at telefon 
ringdi, men tað er einki óvan-
ligt í tí, so eg sløkti fyri ljóð-
in um. Tað var fyrst, tá eg 
kom út, at eg sá boðini um, 
at eldur var í bygninginum, 
greið ir Bogi Jacobsen frá.

Bogi Jacobsen ringdi suð-
ur til fólk á staðnum, og tá 
tað gjørdist greitt hvussu 
ógvusligur eldurin var, fleyg 
hann suður við tyrl uni fyri 
at vera til staðar fyri starvs-
fólk ini og veita mynd ug leik-
un um alla neyðuga hjálp.

– Í slíkum førum hugsar 
man ikki um bygningin, men 
vónar einans, at eingin per-
són ur er komin til skaða. Eg 
bleiv við at spyrja fólk, um 

tey vóru vís í, at øll okkara 
fólk vóru komin út og fingu 
neyð uga hjálpina, greiðir 
stjór in frá.

Skjótt byrjaðu fólk í 
oynni at bjóða tvøráfólkum 
og øðr um, ið vóru ávirkaði 
av eld in um, mat, innivist og 
ann að. Tað hjartarúmið, ið 
suð ur oy ing ar vístu hvørjum 
øðrum hendan dagin 
gloymir stjórin ikki í bræði.

– Eg eri bilsin yvir, hvussu 
væl alt gekk. Ein heilur býur 
bleiv evakueraður, men tað 
gekk skjótt og uttan pan ikk 
og fólk aðrastaðni á oynni 
lótu heimini upp. Tað er í 

slík um førum, at man sær 
hvussu stórt hjarta rúm før-
oy ingar hava, tá kata strof an 
rak ar, sigur Bogi Jacobsen.

Ongan áhuga 
í Kollafirði
Uppruddingin eftir elds-
brun an er byrjað, og 
fyri tveim um 
vik um 
síð an 
fekk 
fe -
lag-
ið 

Hvat land kundi tú hugsað tær at vitja?
– Kundi hugsað mær at fari til Japans

Hvør er besti lutur, sum tú eigur?
– Húsini í Sandavági

SKIPARIN 
GJØRDIST STJÓRI 
AV TILVILD 
– Bæði politikarar og vinnan eiga at hava størri ábyrgdarkenslu enn bara hyggja 
eftir krónum og oyrum. Vit hava eina felags ábyrgd at royna at skapa virksemi 
ymsastaðni í Føroyum. Tað sigur Bogi Jacobsen, stjóri í Varðanum Pelagic

UM  Boga Jacobsen
Bogi Jacobsen er 38 ára gamal, er úr Gøtu, 
men er búsitandi í Sandavági. Hann er 
giftur Jónu Gudmundsen og eigur tvey børn. 
Bogi er útbúgvin skipsførari og var fleiri ár 
skipari umborð á Finn Fríða, áðrenn hann 
tók við sum stjóri í Varðanum Pelagic. 
Umframt at vera stjóri í Varðanum Pelagic 
er hann eisini nevndarlimur í P/f Varðin í 
Gøtu og dóttirfeløgunum hjá Varðanum, 
og harafturat er hann nevndarformaður í 
Føroya Arbeiðsgevarafelag. 


